
꧋ꦢꦺꦫꦺꦁꦢꦔꦸꦥꦸꦤꦶꦏꦗꦸꦫꦸꦔꦫꦁꦠꦸꦮꦤ꧀ K. Yamamoto ꦲꦶꦁꦏꦁꦚꦫꦶꦪꦺꦴꦱ꧀ꦱꦏꦼꦤ꧀ꦧꦧ꧀ꦥꦸꦤꦶꦏ꧈ꦩꦼꦤ꧀ꦠꦱ꧀ꦲꦥꦼꦥꦁꦒꦶꦃꦲꦤ꧀ꦏꦭꦶꦪꦤ꧀ꦚꦺꦴꦚꦃ Keiko Hattori꧈ꦱꦠꦸꦁꦒꦶꦭ꧀ꦭꦶꦁꦗꦸꦫꦸꦔꦫꦁꦮꦤꦶꦠꦲꦶꦁꦏꦁꦏꦮꦶꦠ꧀ꦠꦤ꧀ꦲꦶꦁꦠꦤꦃꦗꦼꦦꦁ꧈ꦭꦤ꧀ꦱꦩꦁꦏꦺꦲꦧꦶꦏꦏ꧀ꦠꦺꦴꦏꦺꦴꦲꦒꦼꦁꦮꦺꦴꦤ꧀ꦠꦼꦤ꧀ꦲꦶꦁꦱꦕꦼꦭꦏ꧀ꦏꦶꦥꦸꦤ꧀ꦱꦺꦠꦠ꧀ꦱꦶꦪꦸꦤ꧀ Ohmori꧈ꦥꦼꦂꦭꦸꦥꦶꦠꦏꦺꦤ꧀ꦧꦧ꧀ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦚꦺꦴꦚꦃꦯꦝꦏꦺꦴ꧈ꦲꦩꦂꦒꦶꦚꦺꦴꦚꦃ Hattori ꦮꦲꦸꦏꦊꦉꦱ꧀ꦲꦝꦶꦤꦶꦥꦸꦤ꧀꧉ꦮꦁꦱꦸꦭ꧀ꦭꦤ꧀ꦤꦶꦥꦸꦤ꧀ꦚꦺꦴꦚꦃ Hattori ꦩꦏꦠꦼꦤ꧀꧇ꦏꦸꦭꦧꦺꦴꦠꦼꦤ꧀ꦩꦔꦼꦂꦠꦺꦴꦱ꧀ꦧꦧꦂꦥꦶꦱꦤ꧀ꦢꦺꦤꦺꦧꦏꦾꦸꦏꦸꦭꦱꦒꦼꦢ꧀ꦲꦔ꧀ꦭꦩ꧀ꦥꦃꦲꦶꦒꦼꦱꦁꦲꦶꦁꦏꦁꦱꦁꦱꦫꦩꦏꦠꦼꦤ꧀꧈ꦲꦩꦶꦭꦲꦶꦁꦒꦶꦃꦲꦺꦭꦺꦴꦏ꧀ꦱꦔꦼꦠ꧀꧈ꦲꦶꦔꦠꦱ꧀ꦱꦶꦥꦸꦤ꧀ꦱꦠꦸꦁꦒꦶꦭ꧀ꦭꦶꦁꦠꦶꦪꦁꦲꦺꦱ꧀ꦠꦿꦶꦲꦶꦁꦏꦁꦧꦢꦤ꧀ꦤꦶꦥꦸꦤ꧀ꦫꦶꦁꦏꦶꦃꦭꦤ꧀ꦏꦼꦫ꧈ꦠꦼꦏꦠꦤ꧀ꦱꦃꦏꦸꦮꦮꦶꦲꦁꦒꦺꦤ꧀ꦝꦺꦴꦁꦲꦶꦁꦏꦁꦗꦊꦂꦝꦠꦼꦁꦒꦿꦶꦪꦱꦏꦶꦠ꧀ꦔꦤ꧀ꦠꦺꦴꦱ꧀ꦩꦠꦲꦸꦤ꧀ꦠꦲꦸꦤ꧀ꦭꦩꦶꦤꦶꦥꦸꦤ꧀꧉ꦢꦺꦤꦺꦲꦁꦒꦺꦤ꧀ꦤꦶꦥꦸꦤ꧀ꦲꦁꦱꦭ꧀ꦏꦩꦸꦭꦾꦤ꧀ꦮꦲꦸ꧈ꦧꦺꦴꦠꦼꦤ꧀ꦗꦭꦂꦫꦤ꧀ꦱꦏꦶꦁꦏꦏꦶꦪꦠ꧀ꦠꦤ꧀ꦤꦶꦁꦧꦢꦤ꧀ꦤꦶꦥꦸꦤ꧀꧈ꦲꦤꦔꦶꦁꦠꦼꦠꦺꦭꦱꦏꦶꦁꦒꦼꦁꦔꦶꦁꦏꦠꦽꦱ꧀ꦤꦤ꧀ꦤꦶꦁꦩꦤꦃꦲꦶꦥꦸꦤ꧀꧉

KRONIEK

꧋ꦏꦧꦂꦮꦂꦤꦶꦮꦂꦤꦶ꧉

꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧉

꧋ꦥꦏꦼꦩ꧀ꦥꦭ꧀ꦭꦤ꧀꧈ꦆꦱ꧀ꦭꦩ꧀ꦩꦶꦪꦃꦲꦶꦁꦔꦪꦺꦴꦓꦾꦏꦂꦠ꧈ꦱꦮꦠꦮꦶꦱ꧀ꦢꦶꦤ꧀ꦠꦼꦤ꧀ꦩꦭꦶꦃꦧꦝꦺꦲꦩ꧀ꦧꦶꦏꦏ꧀ꦥꦩꦸꦭꦁꦔꦤ꧀ H.I.S. ꦥꦂꦠꦶꦏꦼꦭꦶꦂꦮꦺꦴꦤ꧀ꦠꦼꦤ꧀ꦲꦶꦁꦝꦸꦱꦸꦤ꧀ꦧꦮꦁ꧈ꦝꦶꦱ꧀ꦠꦿꦶꦏ꧀ꦧꦤ꧀ꦝꦸꦭ꧀꧉ꦩꦁꦒꦺꦤ꧀ꦲꦶꦁꦒꦿꦶꦪꦤꦶꦥꦸꦤ꧀ꦏꦥꦭꦝꦸꦱꦸꦤ꧀ꦔꦿꦶꦏꦸ꧉ꦱꦏꦮꦶꦠ꧀ꦤꦩꦸꦁꦲꦩ꧀ꦧꦶꦏꦏ꧀ ꦏ꧀ꦭꦱ꧀ 1 ꦭꦤ꧀ 2꧈ꦤꦔꦶꦁꦱꦧꦼꦤ꧀ꦠꦲꦸꦤ꧀ꦧꦝꦺꦢꦶꦥꦸꦤ꧀ꦲꦶꦤ꧀ꦝꦏ꧀ꦏꦶꦏ꧀ꦭꦱ꧀ꦱꦶꦥꦸꦤ꧀꧉

꧋ꦢꦺꦫꦺꦁꦢꦔꦸꦲꦶꦁꦧꦤ꧀ꦝꦸꦁꦏꦛꦃꦭꦫꦺꦭꦫꦺꦱꦩꦶꦲꦶꦕꦭ꧀꧉ꦲꦶꦁꦏꦁꦱꦩ꧀ꦥꦸꦤ꧀ꦏꦭꦥꦸꦂꦫꦏꦼꦤ꧀ꦲꦶꦁꦥꦸꦭꦶꦱꦶ꧈ 1 ꦗꦤꦸꦱ꧀꧈ꦲꦶꦁꦏꦩ꧀ꦥꦸꦁꦥ꧀ꦭꦺꦝꦁ꧉ꦮꦒꦶꦩꦤ꧀ꦲꦸꦩꦸꦂ 10 ꦠꦲꦸꦤ꧀꧈ꦲꦶꦁꦏꦩ꧀ꦥꦸꦁꦱꦤꦶꦤ꧀ꦠꦼꦤ꧀꧉ꦏꦂꦤ꧈ꦲꦸꦩꦸꦂ 13 ꦠꦲꦸꦤ꧀꧈ꦲꦶꦁꦏꦩ꧀ꦥꦸꦁꦥꦿꦗꦸꦫꦶꦠ꧀꧉ꦩꦸꦏ꦳ꦩꦢ꧀ꦠꦲꦶꦂ꧈ꦲꦸꦩꦸꦂ 8 ꦠꦲꦸꦤ꧀꧈ꦲꦶꦁꦏꦩ꧀ꦥꦸꦁꦱꦤꦶꦤ꧀ꦠꦼꦤ꧀ꦠꦸꦮꦶꦤ꧀ꦱꦲꦿꦶ꧈ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦲꦸꦩꦸꦂ 12 ꦠꦲꦸꦤ꧀꧈ꦲꦶꦁꦏꦩ꧀ꦥꦸꦁꦕꦶꦩꦼꦚꦤ꧀꧉

꧋ꦲꦶꦁꦢꦶꦤ꧀ꦠꦼꦤ꧀ꦗꦸꦩꦸꦮꦃꦏꦥꦼꦁꦏꦼꦂ꧈ꦮꦺꦴꦤ꧀ꦠꦼꦤ꧀ꦠꦶꦪꦁꦏꦛꦃꦲꦶꦁꦏꦁꦏꦲꦁꦏꦠ꧀ꦠꦏꦼꦤ꧀ꦱꦏꦶꦁꦨꦠꦮꦶꦤꦸꦩ꧀ꦥꦏ꧀ꦱꦼꦥꦸꦂꦝꦠꦼꦁꦯꦸꦫꦧꦪ꧈ꦧꦺꦚ꧀ꦗꦶꦁꦠꦁꦒꦭ꧀ 2 ꦱꦺꦥ꧀ꦠꦺꦩ꧀ꦧꦼꦂꦏꦧꦶꦝꦭ꧀ꦭꦏꦼꦤ꧀ꦝꦠꦼꦁꦝꦶꦓꦸꦭ꧀ꦤꦸꦩ꧀ꦥꦏ꧀ꦏꦥꦭ꧀ Sirius꧉

꧋ꦏꦮꦿꦠꦤ꧀ꦤꦶꦁꦥꦲꦺꦴꦱ꧀ꦥꦫꦠꦶꦠꦶꦪꦁꦲꦶꦁꦯꦸꦩꦠꦿꦱꦶꦱꦶꦃꦏꦶꦭꦺꦤ꧀ꦱꦩ꧀ꦥꦸꦤ꧀ꦏꦥꦿꦶꦏ꧀ꦱꦫꦩ꧀ꦥꦸꦁ꧈ꦥꦶꦏꦤ꧀ꦠꦸꦏ꧀ꦏꦶꦁꦥꦥꦿꦶꦏ꧀ꦱꦤ꧀ꦠꦸꦩꦸꦤ꧀ꦠꦼꦤ꧀ꦧꦝꦺꦲꦔꦠꦸꦂꦫꦏꦼꦤ꧀ꦲꦶꦁꦦꦫꦺꦤ꧀ꦠꦃ꧉

꧋ꦮꦺꦴꦤ꧀ꦠꦼꦤ꧀ꦮꦂꦠꦺꦴꦱ꧀꧈ꦧꦶꦭꦶꦃꦠꦸꦮꦤ꧀ H.A. ꦯꦭꦶꦩ꧀ꦱꦥꦸꦤ꧀ꦧꦶꦝꦭ꧀ꦱꦏꦶꦁꦩꦼꦏꦃꦝꦠꦼꦁꦲꦶꦤ꧀ꦢꦶꦪ꧉ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦧꦝꦺꦏꦩ꧀ꦥꦶꦂꦲꦶꦁꦨꦺꦴꦩ꧀ꦧꦲꦆ꧉ꦒꦺꦴꦭꦺꦴꦔꦤ꧀ P.S.I. ꦱꦩ꧀ꦥꦸꦤ꧀ꦮꦶꦮꦶꦠ꧀ꦠꦠꦠꦧꦝꦺꦔꦸꦂꦩꦠ꧀ꦠꦶꦧꦺꦚ꧀ꦗꦶꦁꦝꦠꦼꦁꦔꦶꦥꦸꦤ꧀ꦠꦸꦮꦤ꧀ꦱꦭꦶꦩ꧀꧉ꦱꦏꦶꦁꦒꦺꦴꦭꦺꦴꦁꦔꦶꦁꦉꦩ꧀ꦧꦒ꧀ꦒꦶꦥꦸꦤ꧀ꦥꦫꦥꦏꦼꦩ꧀ꦥꦭ꧀ꦭꦤ꧀ꦆꦱ꧀ꦭꦩ꧀꧈ꦠꦸꦮꦤ꧀ꦱꦭꦶꦩ꧀ꦧꦝꦺꦢꦶꦥꦸꦤ꧀ꦲꦠꦸꦂꦫꦶꦱꦺꦴꦱꦺꦴꦫꦃꦲꦶꦁꦧꦧ꧀ꦭꦩ꧀ꦥꦃꦲꦶꦥꦸꦤ꧀꧈ꦠꦸꦮꦶꦤ꧀ꦧꦧ꧀ꦲꦁꦒꦺꦤ꧀ꦤꦶꦥꦸꦤ꧀ꦱꦺꦴꦮꦤ꧀ꦦꦿꦧꦸꦆꦧ꧀ꦤꦸꦯꦲꦺꦴꦢ꧀꧈ꦥꦸꦤꦥꦢꦺꦤꦺꦧꦧ꧀ꦱꦸꦮꦏ꧀ꦏꦶꦁꦩꦸꦏ꧀ꦠꦩꦂꦲꦶꦁꦠꦲꦸꦤ꧀ꦥꦸꦤꦶꦏ꧉

꧋ꦲꦶꦁꦠꦁꦒꦭ꧀ 19 ꦄꦒꦸꦱ꧀ꦠꦸꦱ꧀ꦭꦤ꧀ꦢꦿꦢ꧀ꦲꦶꦁꦨꦽꦧꦼꦱ꧀ꦲꦤ꧀ꦝꦮꦃꦲꦏꦼꦤ꧀ꦏꦫꦩ꧀ꦥꦸꦁꦔꦤ꧀ꦝꦠꦼꦁꦥꦱꦏꦶꦠ꧀ꦠꦤ꧀ꦮꦭ꧀ꦏꦩ꧀꧈ꦏꦲꦸꦏꦸꦩ꧀ 15 ꦠꦲꦸꦤ꧀꧈ꦪꦏꦶꦩ꧀ 12 ꦠꦲꦸꦤ꧀꧈ꦩꦸꦮꦶꦠ꧀ 10 ꦠꦲꦸꦤ꧀꧈ꦱꦩꦶꦏꦊꦥꦠ꧀ꦠꦤ꧀ꦔꦺꦴꦪꦺꦴꦏ꧀ꦲꦶꦁꦒꦿꦶꦪꦤꦶꦥꦸꦤ꧀ꦏꦗꦶꦄꦩ꧀ꦧꦫꦶꦲꦶꦁꦪꦸꦮꦸꦔꦿꦒꦶ꧉ꦮꦺꦴꦤ꧀ꦠꦼꦤ꧀ꦥꦱꦏꦶꦠ꧀ꦠꦤ꧀ 5 ꦲꦶꦁꦏꦁꦭꦸꦮꦂ꧉

꧋ꦲꦶꦁꦏꦤ꧀ꦠꦺꦴꦂ Jav. Bank ꦲꦶꦁꦕꦽꦨꦺꦴꦤ꧀꧈ꦥꦶꦤꦁꦒꦶꦃꦮꦺꦴꦤ꧀ꦠꦼꦤ꧀ꦲꦂꦠ f 8.900,-꧉ꦲꦶꦁꦏꦁꦢꦶꦥꦸꦤ꧀ꦱ꧀ꦭꦶꦁꦏꦸꦃꦲꦏꦼꦤ꧀ꦲꦶꦁꦠꦶꦪꦁ꧉ꦲꦂꦠꦮꦲꦸꦲꦮꦂꦤꦶꦲꦂꦠꦏꦽꦠꦱ꧀ꦲꦶꦁꦏꦁꦧꦝꦺꦢꦶꦥꦸꦤ꧀ꦱꦶꦂꦤꦑꦏꦼꦤ꧀꧈ꦤꦔꦶꦁꦢꦺꦫꦺꦁꦢꦶꦥꦸꦤ꧀ꦕꦶꦫꦺꦤꦶ꧉ꦏꦱꦶꦂꦏꦏꦭꦶꦃꦲꦶꦁꦏꦁꦏꦺꦔꦶꦁꦢꦏ꧀ꦮ꧈ꦱꦥꦸꦤꦶꦏꦢꦶꦥꦸꦤ꧀ꦠꦲꦤ꧀꧉

꧋ꦱꦏꦶꦁꦥꦤꦶꦩ꧀ꦧꦁꦔꦶꦁꦏꦸꦩꦶꦱꦶꦏꦺꦴꦭꦺꦴꦤꦶꦱꦱꦶꦲꦶꦁꦏꦺꦴꦡꦲꦒꦸꦁ꧈ꦧꦶꦭꦶꦃꦦꦩꦫꦺꦤ꧀ꦠꦃꦩꦉꦁꦔꦏꦼꦤ꧀ꦚꦝꦶꦪꦤ꧀ꦤꦶꦮꦿꦒꦢ꧀ꦏꦁꦒꦺꦪꦱꦲꦶꦭꦺꦤ꧀ꦲꦶꦭꦺꦤ꧀ꦠꦺꦴ

